
L-gholja ta’ Tel Arad (570
metri) tiddomina n-Negev
¢entrali, fejn jintemmu
1-Gholjiet tal-Lhudija. Fuq
il-quccata ta’ din 1-gholja
hemm il-fdalijiet ta’ Zewgt
ibliet, wahda li tmur lura
ghall-epoka tal-Bronz Antik
(3200 q.K.) u l-ohra ghall-
perjodu Israelita (1000-586
q.K.). Ftit boghod minnha
tinsab il-belt Nabatea ta’
Mampsis (Mamshit), li fiha
tifkiriet Kristjani prezzjuzi.
Fuq l-isfond, lejn il-Bahar il-
Mejjet, wiehed jilmah il-bini
modern u gholi tal-belt ta’
Arad, ¢entru maghruf ghall-
kura u l-konvalexxenza.
Il-kumbinazzjoni tal-arja
tad-dezert flimkien mal-
kurrenti li jitilghu mill-
Bahar il-Mejjet hi ta’ gid kbir
ghas-sahha. Madwar dan
is-sit arkeologiku sal-lum
ghadhom jghixu familji
tal-bedwini tan-Negev, li
baqghu jghixu stil ta’ hajja
ancestrali badattamenti
evidenti ghac-civilta
moderna. Il-klima taz-

zona ta’ Arad ma tantx hi
hanina. Il-bard hu qawwi

u s-shana hi feroci, u x-xita
qatt ma tinzel bizzejjed.
Fid-dezert ta’ Arad huma
ambjentati xi tradizzjonijiet
tal-Ezodu. Fil-Ktieb tan-
Numri (21,1-3) tissemma
battalja li Mose kellu kontra
1-Kanghanej tan-Negev, bejn
Horma u Arad. Fl-Iskrittura
titfakkar ukoll invazjoni
tal-Farghun Shisaq fis-seklu
10 q.K. (1Slat 14,25-28).
Fl-ahharnett fit-territorju ta
Arad, flimkien mat-tribu ta’
Guda (Mhallfin 1,16) kienu
marru jghixu wlied Obab,
it-tieni isem ta’ Getro, haten
Mose.

L-gholja tan-nofsinhar ta’ Tel
Arad giet skavata minn R.
Amiran fis-snin 1962-1978.
Is-sejbiet huma utli hafna
ghall-istudji tal-preistorja
tan-Negev. Fl-ahhar

sekli tar-4 millennju q.K.
hemmbhekk kien hemm rahal
ta’ haddiema tal-minjieri li
kienu jisfruttaw l-gherien
naturali. Ir-rahal maz-

zmien sar belt fortifikata li
kellha wkoll bir, swar, bibien
monumentali, bini pubbliku
u santwarju.

Dan i¢-centru kellu
prosperita ghal xi sekli
minhabba t-thaffir ghall-
metalli u gawhar fin-Negev
u fil-Wied tal-Gharabah
(3200-2700 q.K.). II-Farghun
Nar Mer (l-ewwel dinastija)
rebahha u geridha biex
hakem it-tezori ta’ din iz-
zona. Dan l-intervent jista’
jitqies bhala I-ewwel att ta’
imperjalizmu tal-Egittu
lejn ir-regjun ta’ Kanghan.
Din ir-rebha saret punt

ta’ riferiment biex wiehed
jistabilixxi I-kronologija
tal-istorja ta Kanghan
f’relazzjoni mad-dinastiji
Egizzjani. Is-sejbiet 1-aktar
importanti f’Arad huma
l-palazz u t-tempju.

I¢-Cittadella Israelitika

L-gholja tat-tramuntana ta’
Tel Arad giet skavata minn
Y. Aharoni fis-snin 1962-
1967. L-iskavi u r-restawri
komplew sal-gurnata
tal-lum. Ta’ min isemmi

li mhumiex ftit il-punti li
huma incerti u li xi teoriji
u interpretazzjonijiet
mhumiex sodisfacenti.




Nittamaw li l-iskavi aktar
recenti jipproducu rizultati li
jippermettulna nibnu storja
tas-sit arkeologiku aktar
zgura, bmod partikulari
1-fazi tal-izvilupp taz-zona
sagra.

Lejn is-seklu 10 q.K. inbniet
hawnhekk fortizza ta’ 50
metru tul u wisgha biex
tipprotegi t-triq li kienet
tghaqqad Hebron ma’
Birsaba. L-importanza
strategika ta’ Arad tidher
kemm fis-sejba tal-arkivju ta’
Eliashib, I-ahhar kmandant
militari ta’ Arad (586 q.K.),
kif ukoll, f'epoka aktar
recenti, fil-prezenza ta’
fortizza tal-limes Palestinae
(limiti tal-Palestina), li
kienet ghadha funzjonanti
sal-epoka Bizantina.

Xaktarx li fis-seklu 9 q.K.
t'din il-fortizza nbena
santwarju. Fil-kamp tal-
arkeologija din is-sejba hi
wahda mill-aktar interessanti
li qatt saru f’Israel. Nirreferu
ghal recint sagru (10 metri bi
12) maqsum fi tliet partijiet.
Mix-xagqliba tal-lvant wiehed
isib: il-bitha esterna bl-altar

tas-sagrificcji (2,5 metri
kwadri), is-sala ghal-leviti
u n-nicca (debir, jew sancta
sanctorum), spazju riservat
ghad-divinita. Din in-nic¢a,
li ghandha dimensjonijiet
zghar (1,20 metri kwadri)
tinsab fil-gholi fuq tliet
targiet u fiha zewg altari
zghar ghas-sagrificcji
minuri, u fuq il-hajt tal-
punent, iserrhu mieghu,
hemm zewg plieri sagri
(mazzebot). Xi oggetti sagri
nstabu f'din il-binja, fosthom
platti ghall-offerti, bacir
bl-iskrizzjoni “sagru ghas-
sacerdoti’, u l-iskrizzjonijiet
tal-arkivju li jgeghluna
nahsbu li hawn kien tempju
Israelitiku li nqered fl-
epoka tar-riforma ta’ Gosija
(620 q.K.). Il-prezenza
tal-plieri u taz-zewg altari
tippermettilna li nohorgu
bl-ipotesi li hawn kien jezisti
kult li kien isir lil zewg
divinita, li kienu koppja, u
li dik femminili fosthom
kienet Axera. Dan il-kult
gie abbandunat fl-epoka
tal-predikazzjoni profetika.
It-tempju Israelitiku ta’

Arad jipprova li r-religjon
tal-poplu Israelitiku tal-
gedem kienet bil-mod
il-mod infatmet mill-kulti
tal-Kanghanej biex tasal
ghall-adorazzjoni ta’ Alla
wiehed. Fost l-iskrizzjonijiet
ta’ Arad jissemmew il-familji
sacerdotali ta’ Meremoth,
Pashur u Wlied Kore, li
kienu awturi ta’ xi Salmi.

Mampsis tan-Nabatej

Xi 40 kilometru minn
Bisraba, fuq it-triq li minn
Dimona tnizzlek fil-Bahar
il-Mejjet, tiltaqa’ mal-belt
Nabateja ta Mampsis
(Mamshit). Fl-akbar
estensjoni taghha din il-belt
kellha perimetru li fih kienu
jistghu jghixu madwar 1500
abitant. Il-belt tmur lura
ghall-1 seklu q.K., u hi fost
l-ahhar bliet li kienu bnew
in-Nabatej tan-Negev. Dan
kien poplu ta’ kummercjanti
u suldati kapaci, li kellhom




Mediterran. Huma kienu

jitrasportaw il-merkanzija
prezzjuza li kienu jgibu
mill-Golf tal-Gharabah,
mill-Indja u mill-Gharabja.
Mampsis kienet kollegata
mal-Wied tal-Gharabah

u ghaldagstant mal-belt
Nabatea ta’ Petra fuq ix-
xagliba l-ohra, fil-Gordanja
tal-lum, permezz tat-Telgha
tal-Iskorpjuni.

Ix-xagliba tan-nofsinhar ta’
Mampsis hi protetta minn
nixxiegha profonda li giet
imhaftra mix-xita. Permezz
ta’ kanalizzazzjoni kienu
jigbru l-ilma tax-xita u

jisfruttawha ghall-bZonnijiet

tal-abitanti, ghall-bhejjem
u ghall-agrikoltura. In-
Nabatej kienu wkoll bdiewa
esperti, kif juru 1-fdalijiet
ta’ kultivazzjoni tas-sigar
taz-zebbug, tar-rummien,
ta’ frott iehor li jinstabu
madwar il-belt.

Wara l-perjodu Ruman,
mill-5 seklu w.K., il-
popolazzjoni ta’ Mampsis

saret Kristjana u fuq it-
tempji pagani gew minbija
1-bazili¢i Kristjani.

II-belt giet esplorata aktar
minn darba, imma l-iskavi
saru regolarment mill-1965
minn A. Negev. L-akbar
binjiet gew imnaddfin,
Kristjani li huma mzejna
bil-muzajci. Il-palazzi ta
Mampsis huma ezempji
mill-isbah tal-arkitettura
Nabatea. Jinkludu fihom
banjijiet pubblici, stalel

u installazzjonijiet ghall-
produzzjoni taz-zejt taz-
zebbug. Barra l-belt gie
mbhares bini ta’ kenn ghall-
karovani biex fih jistkennu
l-igmla.

II-knisja fuq l-akropoli
kienet iddedikata lil xi
qaddisin martri, kif tghid
l-iskrizzjoni li tqieghdet
quddiem il-presbiterju.
II-bazilika hi kbira 15 metri
b27, ghandha tliet navati
bil-paviment muzajkat, u
fix-xaqliba tan-nofsinhar

ghandha battisteru bit-
turgien. Il-prezenza tal-bazi
ta’ pilastri zghar tghinna
nithmu li I-vaska battesimali
kienet miksija minn ¢iborju.
II-knisja tax-xaqliba tal-
punent hi izghar (10,5 metri
bi 15) u ghandha wkoll
muzajci bliskrizzjonijiet.
L-iskrizzjoni dedikatorja
tghid li min bena din
il-knisja kien jismu Nilo,
isem li kien komuni fil-
Provin¢ja Gharabja u
fil-Palestina Terza. Xi
ismijiet ohrajn li jitfakkru
huma Irenew u Zenobju.
Il-hitan tal-belt regghu
inbnew festensjonijiet twal
taghhom u jmorru lura ghal
zmien Djoklezjanu (300
w.K.). Mit-tliet ¢imiteri ta’
Mampsis waslulna diversi
iskrizzjonijiet funerarji
Rumani u Bizantini. Fost
in-nobbli huma mfakkra
¢enturjun mil-Legio III
Cirenaica u kavallier mill-
Cohors I Ausuta Tracum.

